
ᓯᐊᔭ ᐴᓐ ᑎᓕᔭᐅᔪᖅ ᐃᓅᓕᑦᓯᕕᐅᑉ ᐋᓐᓂᐊᕕᒻᒪᕆᖓᑕ ᐳᕐᑐᓂᕐᓴᓂ 
ᑲᑎᖕᖓᔩᑦ ᐃᓂᖓᓃᑫᓐᓇᑎᑕᐅᓗᓂ 

 
 
ᑰᑦᔪᐊᖅ, ᑏᓯᒻᐱᕆ 6, 2022 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ (NRBHSS) ᐅᐱᒍᓱᑦᓯᐊᑐᑦ 
ᑐᓴᕐᑎᓯᒋᐊᒥᒃ ᓯᐊᔭ ᐴᓐ ᑎᓕᔭᐅᓂᖓᓄᑦ ᐃᓅᓕᑦᓯᕕᐅᑉ ᐋᓐᓂᐊᕕᒻᒪᕆᖓᑕ (IHC) ᐳᕐᑐᓂᕐᓴᓂ ᑲᑎᖕᖓᔩᑦ 
ᐃᓂᖓᓃᑫᓐᓇᑎᑕᐅᓂᖓᓂᒃ. 
 
ᓯᐊᔭ ᐴᓐ ᐊᑑᑎᖃᑦᓯᐊᓂᖓ ᐳᕕᕐᓂᑑᑉ ᓄᓇᓕᖓᓂ, ᐊᒥᓲᓂᕐᓴᓂᒃ ᐊᕙᑎᓂᓪᓗ ᖁᓕᓂᓪᓗ ᐊᕐᕌᒍᓂᒃ 
ᐃᓂᖃᕐᑐᕕᓂᖅ ᑎᒥᐅᔪᓂᒃ ᐅᑯᐊ ᐃᓚᐅᑎᓪᓗᒋᑦ ᓄᓇᕕᒻᒥ ᐳᓖᓯᒃᑯᑦ ᐱᒍᑦᔨᒍᑎᖏᑦ (NPS), ᐳᕕᕐᓂᑑᑉ 
ᑲᕙᒫᐱᖓᓂᒃ, ᑕᒫᓂ, ᑲᑎᕕᒃ ᐃᓕᓴᕐᓂᓕᕆᓂᖅ (KI) ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒫᐱᖏᑦ (KRG). 
 
“ᓯᐊᔭ ᐴᓐᒥᒃ ᐱᔪᓐᓇᓯᐊᖁᔨᕗᒍᑦ ᐃᓂᑖᕐᑕᖓᓂ ᐊᒻᒪᓗ ᐊᓕᐊᓱᑦᓯᐊᖁᒍᑦ ᐱᓇᓱᖃᑎᖃᕆᐊᒥᒃ ᓯᐊᔭ ᐴᓐᒥᒃ 
ᐱᐅᓯᐅᒥᖏᓐᓇᓕᒫᕐᓂᒧᑦ ᐱᒍᑦᔨᒍᑎᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐱᒍᓐᓇᑎᑕᐅᔪᓂᒃ ᓄᓇᓕᓕᒫᓂ.” 
ᐅᖃᓚᐅᔪᖅ ᓲᓕ  ᒉᑦ-ᑐᐳᐃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᖓᔪᕐᖄᖓ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓄᓕᒫᓂᒃ ᐃᑲᔪᕐᑎᐅᓚᖓᑎᓪᓗᒋᑦ ᓄᐃᑕᐅᓚᐅᕐᓯᒪᕗᑦ 1978-ᒥ ᔦᒥᔅ 
ᐯᒥ ᑯᐯᒃᓗ ᑕᕐᕋᖓᓂ ᐊᖏᖃᑎᒌᓐᓂᖅ ᐊᖏᖃᑎᒌᒍᑕᐅᔪᕕᓂᐅᑎᓪᓗᒍ. ᑯᐯᒃᓕᒫᑲᓵᑉ ᓄᓇᕐᔪᐊᖁᑎᖓᓂ, 
ᓄᓇᕐᔪᐊᒥ ᓇᓗᓀᒃᑯᑕᐅᑉ ᐃᑳᖓᔫᑦ 55 ᖁᓛᓂ ᐃᓗᓯᓕᕆᓂᕐᒨᓕᖓᔪᓂᒃ ᐃᓄᓕᕆᓂᕐᒨᓕᖓᔪᓂᓪᓗ 
ᓄᓇᓕᒻᒥᐅᓂᒃ ᑖᒃᑯᓇᓂ ᓄᓇᓕᓐᓂ ᖁᓕᓪᓗ/ᑕᓪᓕᒪᐅᔪᕐᑐᓗ ᓯᑕᒪᓪᓘᓂ (14-ᓂ) ᐃᓗᓯᓕᕆᔨᐅᒍᒫᕐᓂᐊᑎᓪᓗᒋᑦ 
ᓄᐃᑕᐅᓯᒪᔪᑦ ᐊᖏᖃᑎᒌᒍᑎᒧᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

